ՆԱԽԱԳԻԾ

Արձանագրային

ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

«Հայաստանի Հանրապետության 2012 թվականի պետական բյուջեի կատարումն ապահովող միջոցառումների մասին» Հայաստանի Հանրապետության կառավարության որոշման նախագծի վերաբերյալ
1. Ընդունել  ներկայացված որոշման նախագիծը:

2. Հայաստանի Հանրապետության էկոնոմիկայի նախարար Տ.Դավթյանին` 2011 թվա​​կա​նի դեկտեմբերի 26-ին ապահովել Հայաստանի Հանրապետության 2012 թվա​​կանի պե​​տական բյու​ջեի մի​ջոց​ների հաշվին իրականացվելիք գնման առարկաների ան​վա​նում​նե​րի ամփոփ տեղեկատուի Հայաստանի Հանրապետութ​յան ֆինանսների նա​խա​​րարություն ներ​​կայացումը:

3. Հայաստանի Հանրապետության պետական կառավարման հանրապետական և տա​​​​րած​քա​յին կառավարման մարմինների, օրենքով ստեղծված մշտապես գործող մար​մին​նե​րի ղեկավարներին` մինչև 2012 թվականի հունվարի 14-ը Հայաստանի Հանրապետութ​յան ֆի​նանս​ների նախա​րարություն ներկայացնել Հայաստանի Հանրապետության 2012 թվա​​կանի պե​տական բյու​ջեի միջոցների հաշվին իրականացվելիք գնումների անվա​նա​ցան​կը:
4. Առաջարկել Հայաստանի Հանրապետության Նախագահի աշխատակազմի ղե​կա​վա​րին, Հայաստանի Հանրապետության ազգային անվտանգության խորհրդի աշխա​տա​կազ​մի ղե​կա​վարին, Հայաստանի Հանրապետության Ազգային ժողովի աշխատակազմի ղե​կա​​վարին, Հա​յաստանի Հանրապետության սահմանադրական դատարանի նախագահին, Հա​​​յաստանի Հանրապետության դատարանների նախագահների խորհրդի նախագահին, օրեն​քով ստեղծված մշտապես գործող մար​մին​նե​րի ղեկավարներին` մինչև 2012 թվականի հուն​վարի 14-ը Հայաստանի Հանրապետութ​յան ֆի​նանս​ների նախա​րարություն ներ​կա​յաց​նել Հայաստանի Հանրապետության 2012 թվա​​կանի պե​տական բյու​ջեի միջոցների հաշվին իրա​​կանացվելիք գնումների անվա​նա​ցան​կը:
5. Հայաստանի Հանրապետության ֆինանսների նախարար Վ.Գաբրիելյանին` սույն ար​ձանագրային որոշման 1-ին կետով ընդունված որոշման նախագծի լրամշակ​​ված տար​բե​րակը` ներառյալ «Հայաստանի Հանրապետության 2012 թվականի պե​տա​կան բյու​ջեի մա​սին» Հա​յաս​տա​նի Հանրապետության օրենքի N 1 հավելվածով սահ​ման​ված բյու​ջե​տա​յին հատ​​կացումների հաշ​վին պետության կարիքների (բացառությամբ ար​տա​սահ​մանում գտն​վող Հա​յաստանի Հան​րա​պե​տու​թյան պետական հիմնարկների և ներ​կա​յա​​​ցու​​​ցիչ​նե​րի գոր​​​​ծու​​նեու​թյան ապահովման ծրագ​​րերի, ինչպես նաև օտարերկրյա պե​տու​թ​յուն​ների, մի​ջազ​​գա​յին կազմակերպությունների և այլ ար​տաքին դոնորների աջակ​ցութ​յամբ Հա​​յաս​տա​նի Հանրապետությունում իրականացվող նպա​տակային ծրագրերի) հա​մար 2012 թվա​կա​նին իրականացվող գնումների անվանացանկին վերաբերող հավելվածը (բա​ցա​ռու​թ​յամբ Հա​​յաստանի Հանրապետությունում պաշտպանության նախարարությանը վերաբերող մա​սի) ուղարկել Հայաստանի Հանրապետության կառավարության աշխա​տա​կազմ:






